
¿Quen somos?
a. misión
Somos unha organización non lucrativa, desde e para 
as persoas, de prestación de servizos no ámbito social, 
que traballa especialmente a inclusión social de colec-
tivos vulnerables a través dunha filosofía de traballo 
baseada nos conceptos de participación e empo-
deramento.

b. visión
Queremos ser unha organización profesionalizada, es-
table, dinámica, innovadora e integrada a nivel externo 
e interno cunha liña estratéxica coñecida e compartida, 
baseada na planificación e avaliación continua e na 
xestión de calidade para conseguir chegar a ser un refe-
rente na atención ás persoas. . 

c. valores
IGAXES3 acolle como valores propios os principios cla-
ve da Iniciativa Comunitaria Equal:l:

Complementariedade, que pretende garantir que os 
proxectos que executamos incidan realmente en ámbi-
tos de actuación non cubertos polas políticas xerais re-
feridas a estes ámbitos.

Enfoque integrado: a partir dunha análise sobre as 
principais causas de discriminación presentes nun sec-
tor, débese expor un conxunto de solucións susceptibles 
de ser aplicadas a unha pluralidade de persoas desti-
natarias finais que, en todo caso, deben pertencer aos 
colectivos aos que as dificultades ou os problemas de-
tectados afecten de maneira máis severa.  

1

Concentración: as actuacións deben incidir sobre as 
situacións máis desfavorables de discriminación e des-
igualdade; en definitiva, concentraranse sobre aquelas 
persoas destinatarias ás que afectan de forma máis in-
tensa as situacións de discriminación e desigualdade. 

Cooperación institucional e capacitación: require 
un modelo de traballo baseado na cooperación entre 
institucións de distinta natureza que, na medida das súas 
posibilidades, capacidades e intereses, acorden cola-
borar no desenvolvemento dos nosos proxectos.  

Igualdade de oportunidades, entre homes e mulleres, 
por medio da integración dunha perspectiva de xénero 
en todas as fases e actuacións dun proxecto.

Calidad e Innovación, a través da cooperación na-
cional e transnacional, mediante a proposta de novos 
enfoques, o desenvolvemento de métodos e instrumen-
tos novos ou a transferencia de elementos xa existentes 
noutros contextos territoriais, sectoriais ou institucionais 
que incrementen a eficacia das prácticas e recursos ha-
bituais das políticas xerais que inciden nos proxectos.

Cooperación transnacional, como parte substancial 
dos programas de traballo dos diferentes proxectos.  

Capacidade de transferencia  ás políticas xerais 
dos novos métodos, ideas e solucións, en definitiva, 
das mellores prácticas ensaiadas nos proxectos. 
A estes valores e principios da Iniciativa Comunitaria 
Equal engadimos a Transparencia como máximas de 
actuación en todos os proxectos que a entidade em-
prende.  

d. xunta Directiva

Mentor 15 - Iniciativa Comunitaria
	Equal I - Xunta de Galicia

O programa naceu co fin de ofrecer un apoio ás mozas 
e mozos acollidos na rede de protección da Xunta de 
Galicia e que presentaban unha serie de características 
que dificultaban a súa integración nun proceso de inser-
ción socio laboral. Entre estas, podemos enumerar: baixo 
nivel de escolarización, baixo nivel intelectual e/ou min-
usvalía psíquica, minusvalía física, fracaso reiterado na 
formación profesional ou ocupacional, fracaso reiterado 
no mantemento dun posto de traballo, rexeitamento dos 
recursos de apoio á independencia (vivendas tuteladas 
etc.), mozos en conflito social (cumprindo unha medida 
xudicial...), en definitiva, destacaban por posuír un alto 
risco social. 
O obxectivo do programa foi experimentar novas vías 
de integración socio laboral para estes mozos e mozas, 
creando itinerarios de intervención individualizados que 
ofrecían respostas ás súas necesidades. Como obxecti-
vos máis específicos estaban: ofrecer un soporte técnico e 
de orientación formativo laboral específico, ofertar unha 
formación prelaboral por medio de pretalleres aos que 
podían acceder os mozos e mozas con dificultades para 
que, unha vez consolidados uns comportamentos bási-
cos, puidesen acceder a unha formación ocupacional 
normalizada, promover o tránsito a unha vida indepen-
dente por medio de axudas económicas de apoio ás ini-
ciativas de independencia e autonomía.

ÁREA DE XUVENTUDE E INFANCIA
2Proxectos realizados

Máster en Cooperación Internacio-
nal e Xestión das ONG. IV a VIII Edi-
ción – Universidade de Santiago de 
Compostela. 

IGAXES3 colaborou no relanzamento e xestión do Más-
ter en Cooperación Internacional e xestión das ONG 
desde a IV (2002) até a VIII edición (2007). Na V edi-
ción foi elixido como segundo Máster de Cooperación 
Internacional de España polo diario El Mundo e na súa 
VI e VII edición alcanzou o terceiro lugar.  

	Proxecto Berenguela – Iniciativa Co-	
	munitaria Equal II - Secretaría Xeral de	
	de Igualdade de la Xunta de Galicia.

O Proxecto Berenguela situouse dentro da iniciativa 
comunitaria Equal II, no eixe de muller e xénero. Desen-
volveuse durante os anos 2005, 2006 e 2007e supuxo 
para a entidade o impulso necesario para poder afrontar 
novos desafíos e asumir unha filosofía de traballo basea-
da en principios propios da iniciativa comunitaria. 

O proxecto desenvolveuse través dunha Agrupación de 
Desenvolvemento (AD) formada polas seguintes entidades:

Secretaría Xeral de Igualdade: departamento público, 
entidade promotora e cofinanciadora. 
Concello de Ourense: entidade pública local socia e 
cofinanciadora. 
Concello de Ribadumia: entidade pública local socia 
e cofinanciadora 

ASESORAMENTO E FORMACIÓN

ÁREA DE MUJER
programa

Fundación Galicia Europa: entidade pública socia e 
representante en Bruxelas. . 
IGAXES - Instituto Gallego para la Gestión del 3º Sec-
tor - entidade privada socia, responsable da oficina 
técnica e de coordinación da AD e de atención direc-
ta ás beneficiarias a nivel autonómico.

As características da poboación coa que se traballou son 
as seguintes:

Muller (con reserva de 10% para homes). 
Maior de 16 anos..
Soportando cargas familiares: ascendentes, descen-
dentes ou outros familiares dependentes económica ou 
persoalmente das persoas destinatarias do proxecto.
E/ou en situación de risco de exclusión social, debido a:

Baixa ou ningunha cualificación (títulos de ensino ou 
de formación profesional).
Desemprego.
Emprego precario: sen contrato/economía somerxi-
da, temporal ou con baixos ingresos. 
Baixo ou ningún ingreso económico.
Persoas usuarias dos servizos sociais das administra-
cións públicas.
Persoas perceptoras de rendas de inserción. 
Outras situacións que supoñan un risco claro de 
exclusión social: falta de vivenda, maltrato físico ou 
psíquico etc.

INMAT

INMAT
Ayuntamiento de Negreira - Ministerio 
de Trabajo e Inmigración - Secretaría 
Xeral de Inmigración de la Xunta de 
Galicia.

Servizo específico de información e atención ao colectivo 
de inmigrantes e emigrantes retornados do Concello de 
Negreira. A finalidade deste servizo foi traballar desde 
unha perspectiva integral personalizada, establecendo 
os recursos necesarios para que as persoas beneficiarias 
desenvolvesen tanto os seus recursos internos, como os 
accesos aos recursos externos (servizos de emprego, for-
mación e conciliación), co obxectivo de que se converte-
sen en persoas cidadás reais, é dicir, persoas con plenos 
dereitos, para a súa participación activa na sociedade. 

As accións que se levaron a cabo dentro deste proxecto 
foron: a atención a inmigrantes e emigrantes retornados a 
través dun enfoque integral, en que a persoa se converte 
en suxeito activo de desenvolvemento do seu proxecto de 
vida; a información, asesoramento e orientación ás per-
soas inmigrantes e emigrantes retornadas a través do des-
eño dun proxecto individualizado de actuación conxunta 
entre a persoa beneficiaria e o persoal técnico; o deseño, 
desenvolvemento e seguimento de actividades e proxec-
tos destinados á poboación inmigrante e emigrante retor-
nada do municipio, con obxecto de conseguir a súa inte-
gración social e o deseño e elaboración dun estudo de 
necesidades socio laborais do colectivo..

ÁREA DE INMIGRACIÓN

ainm
oficina de atención e información a inmagrantes

Ademais, no marco deste proxecto leváronse a cabo acti-
vidades como a colaboración e coordinación con outras 
entidades tanto do ámbito público como privado, a forma-
ción e traballo con grupos activos de emprego, o desenvol-
vemento de bancos de tempo e o deseño e a realización 
de talleres interculturais e de talleres de xogos do mundo 
no IES Xulián Magariños e no colexio público de Negreira, 
materiais específicos para a aprendizaxe de linguas como 
parte do “Proxecto Fala” e talleres monográficos destina-
dos ás mulleres e o deseño, así como a organización dun 
encontro cultural, no municipio de Negreira.

Xardín del Áloe – Dirección Xeral de 
Cooperación Exterior de la Xunta de 
Galicia - FUNCAMET.

Co Microproxecto de Cooperación ao Desenvolvemento 
“O Xardín do Áloe”, buscouse a consolidación das rela-
cións de cooperación e traballo no sector social, entre 
IGAXES3 e a Fundación para a Capacitación e Mellora 
Social da Mocidade Torrense (FUNCAMET) de Venezue-
la, en concordancia cos postulados da Dirección Xeral de 
Cooperación Exterior da Xunta de Galicia.

Con este proxecto, tratouse de consolidar o Centro de 
Capacitación Rural “O Xardín do Áloe”, para traba-
llar coa infancia e coa mocidade co áloe ou sábila no 
Municipio de Torres, Estado Lara, Venezuela. Coa con-
clusión da construción da área de capacitación, bene-
ficiouse a 200 nenos e nenas de 6 a 12 anos e a 100 
mozos e mozas de 16 a 30 anos de dez institucións 
educativas locais (beneficiarios residentes en áreas ru-
rais e urbanas de escasos recursos económicos)

ÁREA DE COOPERACIÓN EXTERIOR

jardín
del aloe

As accións realizadas baixo o programa foron: 
Produtivas: talleres de ferraría e forxa, de aproveita-
mento do áloe, de informática, panadaría, pastelaría, 
xardinaría, manexo de granxas integrais e habilida-
des sociais. Tamén se creou un restaurante escola 
para preservar a cociña tradicional da zona e formar 
profesionais en hostalaría. 
Formativas: creación de espazos de capacitación 
para a infancia e a mocidade, como sala de informáti-
ca, academia de música, xardíns ecolóxicos.
Sociais: reconstrución dun campo deportivo de béis-
bol menor, realización de talleres de autoestima e mo-
tivación á comunidade, talleres para a prevención do 
consumo de drogas de mozos e mozas e de adultos 
de sectores de pobreza de Carora.  

O obxectivo foi formar a mocidade e a infancia no 
aproveitamento artesanal do áloe ou sábila, de tal 
forma que, cando terminasen o seu proceso formativo, 
contasen con experiencia na práctica agraria, así como 
con materia prima para poder iniciar a plantación e coi-
dado da planta de áloe, aproveitando terreos dos que 
dispoñen as súas propias familias.

Entre outras liñas de actividade, IGAXES3 ofreceu ta-
mén servizos de consultoría ao propio sector e ás dis-
tintas administracións públicas, o que lle permitiu com-
partir as súas experiencias no ámbito da acción social 
e traballar desde a transferencia de coñecementos en 
favor do fortalecemento do sector.

ÁREA DE ASESORÍA E FORMACIÓN

Avaliación intermedia do Plan Director da Coopera-
ción de Galicia para a Secretaría Xeral de Proxección 
e Análise da Presidencia da Xunta de Galicia.
Estudo sobre a situación social e as necesidades forma-
tivas e laborais das persoas inmigrantes extracomunita-
rias residentes no Concello de Negreira.
Vídeos de sensibilización da Cooperación Galega. 
Dirección Xeral de Cooperación Exterior da Xunta de 
Galicia:

Cooperación Galega - emitido por TVG en 24 de 
abril de 2008.
Cooperación Galega en Mozambique.
Casa do Gaiato.
María Xosé Castro. Cooperante galega na Casa 
do Gaiato.
Montepúez.
Escola Santa María de Nacala.
Centro Miramar de Nacala.
Loli Martínez. Cooperante galega no Centro Mira-
mar en Nacala.
Lar Nossa Señora dos Desemparados.
Hospital El Carmelo de Chokwé.
Hospital Polana Caniço Maputo.

Protocolo de prevención e intervención en situacións de 
violencia no ámbito escolar. Concello de Santiago de 
Compostela.

Organización do Día Internacional contra a Violencia 
de Xénero no Concello de Vedra.

Estudo sobre a situación social e necesidades formati-
vas das mulleres inmigrantes extracomunitarias residen-
tes no Concello de Mos.

Estudo de viabilidade do Centro de Día para Persoas 
Maiores. Abeiro Sociedade Cooperativa Galega.

Elaboración da ferramenta “Sistema de Información da 
Cooperación de Galicia” (SIC Galicia). Dirección Xeral 
de Cooperación Exterior da Xunta de Galicia.

Estudo sobre a Cooperación de Galicia 2005. Dirección 
Xeral de Cooperación Exterior da Xunta de Galicia.

Selección de persoal para a Fundación Refuxio de Ani-
mais de Bando. 

Informe sobre atención aos nenos e nenas vítimas de 
violencia de xénero en Galicia. Save The Children.

Dispositivo de xestión do Programa de Educadores e 
Educadoras Familiares. Estudo sobre o Programa de 
Educadores e Educadoras Familiares. Análise da situa-
ción en Galicia. Tomos I e II. Secretaría Xeral de Igual-
dade da Xunta de Galicia.  

Programa Mentor - Vicepresidencia 
da Xunta de Galicia. (Actual Conse-
llería de Traballo e Benestar)

O Programa Mentor nace no ano 1998 como un pro-
grama de inserción laboral que, ao longo destes anos, 
foi mudando progresivamente cara a un programa in-
tegral destinado aos mozos e mozas que se atopan na 
fase de saída do proceso de protección iniciado pola 
Administración pública; este programa acada unha 
dobre finalidade: por unha banda, a prevención de si-
tuacións de risco social futuras na poboación galega e, 
por outra banda, a inclusión social e laboral dos mozos 
e mozas que foron dados de alta no programa. Dende 
o ano 2005 ata a actualidade, estamos a desenvolver 
o programa dende IGAXES3 e está financiado polo 
Fondo Social Europeo e a Xunta de Galicia a través da 
Consellería de Traballo e Benestar.
O seu ámbito de actuación circunscríbese á Comunida-
de Autónoma de Galicia traballando en coordinación 
coa Subdirección Xeral de Menores e as Delegacións 
Provinciais correspondentes. 
En sintonía cos valores de IGAXES3, non se traballa so-
amente a inserción laboral dos e das menores acollidos 
no programa senón que enmarcamos o traballo dende a 
formulación, para nós básica, de axuda á promoción hu-
mana e desenvolvemento integral da dignidade humana 
de todas as persoas que se atopan en situación de preca-
riedade, apoiándose no respecto debido á persoa e na 
forza da súa propia experiencia. Traballamos dende os  

ÁREA DE XUVENTUDE E INFANCIA
2Proxectos en execución

PROGRAMA
MENTOR


